KRAV TIL PLANKART VED INNSENDING AV PLANFORSLAG

Digitalt plankart
Med heimel i forskrift til plan- og bygningslovas § 5 krev Tokke kommune at alle framlegg til regulerings- og bebyggelsesplanar vert konstruert og levert på digital form før planforslaget vert tatt opp til 1.gongs handsaming. Av omsyn til kvalitetskontrollen blir alle planforslag importert til kommunens GIS-system/ planbase før handsaming i planutvalet eller det vert fatta vedtak på delegert mynde. 
Plankart til regulerings- og bebyggelsesplanar skal utarbeidast etter Miljøverndepartementets veiledar T 1381. Konstruksjon av digitale plankart skal utførast etter Miljøverndepartementets veiledar for digitale planer, T 1412, og plankapittelet i SOSI standarden (forkorting for Samordna Opplegg for Stadfesta Informasjon). Digitale plankart skal konstruerast i målestokk 1:1000 i kartlagde utbyggingsområde i arealdelen av kommuneplanen. Elles kan målestokk 1:2000 vurderast.
Miljøverndepartementets veiledar ligg under publikasjonen på nettsida
http://www.planlegging.no
SOSI standarden for plandata etter plan- og bygningslova har følgjande nettadresse: http://www.statkart.no/standard/sosi/html_34/plan/plan.htm

Kartgrunnlag 

Planen skal vere kartfesta i same koordinatsystem som dei utleverte grunnkartsdata NGO akse 2. Frå 2007/2008 på Euref89 -UTM sone 32.

Det digitale kartet som opnast på skjermen har ein geografisk forankring. Kartutsnittet skal difor ikkje flyttast eller kopierast. Grunnkartet skal ikkje endrast.

Konstruksjon (jfr. veiledar for digitale planar)

· Planen skal konstruerast etter geometriske prinsipp. Vegsidene skal vera parallelle, og kurvar må konstruerast slik at rettlinja og sirkelboge tangerer.

· Plangrensa må samanfalle med formålsgrenser i planens ytterkantar. Dersom det er meint at formålsgrensa skal følgje eksisterande eigedomsgrense eller gjeldande formålsgrense i kartet, må også desse samanfalle.

· Kjeder av linjestykke skal henge saman. Ingen linjer av same type skal liggje dobbelt (føremålsgrense mellom to føremål skal bare vere ei linje). Dersom to linjer skal følgje kvarandre (t.d. føremålsgrense og grense for bevaring) skal den eine linja vere ein kopi av den andre.

· Dersom det er ynskjeleg å vise fleire detaljar enn dei som er juridisk bindande må det lagast ein illustrasjonsplan i tillegg til plankartet. Det vert ikkje stilt  krav til utforming av illustrasjonsplanar. 

Rett format 

Planen kan leverast i følgjande filformat:

· SOSI
· DXF 
Tokke kommune ser helst at planforslaget vert levert i SOSI-format.

Ved leveranse av DXF må følgjande påsjåast:

DXF-fil skal bare innehalde planforslagets linjer (ikkje grunnkart, fylte flater, skravur eller tekst). Det er bare linjeinformasjonen i den nye planen som skal importerast som konstruksjonsgrunnlag. Kodar for formålsbetegnelse, grad av utnytting, feltnamn osv. skal leggjast inn etter importen. Fargepresentasjon skjer deretter ved eigne teiknefiler.
Føresetnaden for å kunne importere data frå DXF er at koordinatsystem og målestokkeining (meter) er oppretthalde, og at dei ulike linjetypene (plangrense, formålsgrense etc.) ligg på ulike lag med fire siffer lag namn i samsvar med tilsvarande SOSI-kode. Det enkelte lag må bare innehalde enkeltlinjer  i form av rette linjer samt bogar med radius.
Eksempel på innhald i ei DXF-fil: 
	LAG
	BESKRIVELSE

	1201
	Plangrense

	1202
	Formålsgrense

	1203
	Regulert tomtegrense

	1204
	Oppheva eigedomsgrense 

	1207
	Grense for bevaringsområde

	1209
	Grense for rekkjefølgjeområde

	1210
	Omriss av bygg som skal takast vare på.

	1211
	Byggegrense

	1213
	Omriss av planlagt bebyggelse

	1214
	Omriss av eksisterande bygg som inngår

	1215
	Omriss av bygg som skal rivast

	1221
	Regulert senterlinje

	1222
	Frisikt linje

